
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 16-Ի ԹԻՎ 1668-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1.  ՀՀ ֆինանսների նախարարություն 

	06.08.2025թ

	
	N 01/11-4/17031-2025

	Դիտողություններ և առաջարկություններ չունի: 

	Ընդունվել է ի գիտություն։

	2․ՀՀ ներքին գործերի նախարարություն 

	30.07.2025թ

	
	N 43/6/200740-25

	Դիտողություններ և առաջարկություններ չունի: 

	Ընդունվել է ի գիտություն։

	3․ՀՀ կրթության, գիտության, մշակույթի և սպորտի նախարարություն

	30.07.2025թ

	
	N 01/16/24357-2025

	Դիտողություններ և առաջարկություններ չունի: 

	Ընդունվել է ի գիտություն։

	4․ՀՀ աշխատանքի և սոցիալական հարցերի նախարարություն

	29.07.2025թ

	
	N ՆՄ/ԳԽ/21089-2025

	Դիտողություններ և առաջարկություններ չունի: 

	Ընդունվել է ի գիտություն։

	5․ՀՀ տարածքային կառավարման և ենթակառուցվածքների նախարարություն

	29.07.2025թ

	
	N ԴԽ/18/25740-2025

	1 Առաջարկում ենք Նախագիծը համապատասխանեցնել «Նորմատիվ իրավական ակտերի մասին» օրենքի 34-րդ հոդվածի 1-ին և 2-րդ մասերի պահանջներին, համաձայն որի՝ նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը և նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: Օրենսգրքերում փոփոխություն կամ լրացում կատարվում է օրենքով:
2․ Առաջարկում ենք Նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի պահանջներին, համաձայն որի՝ նորմատիվ իրավական ակտի վավերապայմաններն են  ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրությունները), ստորագրման տարին, ամիսը, ամսաթիվը և վայրը:

	Նախագիծը խմբագրվել է։

	6․ՀՀ շրջակա միջավայրի նախարարություն

	28.07.2025թ

	
	N 1/11.3/8351-2025

	Դիտողություններ և առաջարկություններ չունի: 

	Ընդունվել է ի գիտություն։

	7․ՀՀ էկոնոմիկայի նախարարություն

	25.07.2025թ

	
	N 01/16712-2025

	Դիտողություններ և առաջարկություններ չունի: 

	Ընդունվել է ի գիտություն։

	8․ՀՀ պաշտպանության նախարարություն

	21.07.2025թ

	
	N ՊՆ/510/8555-2025

	Դիտողություններ և առաջարկություններ չունի: 

	Ընդունվել է ի գիտություն։

	9․ՀՀ բարձր տեխնոլոգիաների արդյունաբերության նախարարություն

	21.07.2025թ

	
	N 01/20/6081-2025

	Դիտողություններ և առաջարկություններ չունի: 

	Ընդունվել է ի գիտություն։

	10․ՀՀ արտաքին գործերի նախարարություն

	20.08.2025թ

	
	N 1111/44280-25

	Դիտողություններ և առաջարկություններ չունի: 

	Ընդունվել է ի գիտություն։

	11․ՀՀ արդարադատության նախարարություն

	27.08.2025թ

	
	N 39631-2025

	1.	Նախագծի 1-ին կետի 1-ին ենթակետի նոր խմբագրությամբ շարադրվող  կարգավորմամբ ստացվում է, որ հիմնարկի տնօրենի ընտրության պարտադիր պայման է սահմանվում բարձրագույն կրթությունը՝ համապատասխան բնագավառի բարձրագույն կրթության փոխարեն։ Ստացվում է, որ ցանկացած բնագավառի բարձրագույն կրթություն ունեցող անձ կարող է դիմել հիմնարկի տնօրենի թափուր պաշտոնը զբաղեցնելու համար, մինչդեռ Նախագծի 1-ին կետի 2-րդ ենթակետի համաձայն՝ հավակնորդին ներկայացվող մասնագիտական կրթության պահանջը ներկայացվում է համապատասխան ոլորտի լիազոր մարմնի կողմից։ Այս առումով գտնում ենք, որ Նախագծի 1-ին կետի 1-ին ենթակետով նախատեսվող փոփոխություն կատարելու անհրաժեշտությունը բացակայում է։
Ավելին՝ գտնում ենք, որ անհրաժեշտ է Նախագծի 1-ին կետի 2-րդ ենթակետում նախատեսել, որ հավակնորդին ներկայացվող բարձրագույն մասնագիտական կրթության համապատասխան բնագավառի պահանջը ներկայացվում է համապատասխան ոլորտի լիազոր մարմնի կողմից։
2.	Հարկ է նշել նաև, որ Հայաստանի Հանրապետության կառավարության 2010 թվականի դեկտեմբերի 16-ի «Հայաստանի Հանրապետության նախարարությունների ենթակայությանը հանձնված` ծրագրեր իրականացնող պետական հիմնարկի տնօրենի և հիմնարկի աշխատողների թափուր պաշտոններ զբաղեցնելու համար մրցույթ անցկացնելու ու մրցութային հանձնաժողովներում հասարակական կազմակերպություններ ընդգրկելու կարգը սահմանելու մասին» N 1668-Ն որոշման նախաբանում հղում է կատարված Հայաստանի Հանրապետության կառավարության 2010 թվականի հոկտեմբերի 7-ի N 1369-Ն որոշմամբ հաստատված օրինակելի կանոնադրության 27-րդ կետին, որը տվյալ պարագայում չի հանդիսանում վերոնշյալ որոշման ընդունման լիազորող նորմ, քանի որ ենթաօրենսդրական նորմատիվ իրավական ակտերը կարող են ընդունվել միայն օրենքում համապատասխան լիազորող նորմի առկայության դեպքում: 
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
       ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
       Ելնելով վերոգրյալից՝ առաջարկում ենք վերոնշյալ որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը:
	1. Ընդունվել է ի գիտություն։
2. Նախագիծը խմբագրվել է։

	12․ՀՀ վարչապետի աշխատակազմ

	19.09.2025թ

	
	N 43629-2025

	1. Իրավաբանական վարչություն
Նախագծի և դրա մայր որոշման նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Նշվածով պայմանավորված առաջարկվող նախագիծը խնդրահարույց է նաև Սահմանադրական դատարանի 2016 թվականի հուլիսի 8-ի ՍԴՈ–1291 որոշմամբ արտահայտված իրավական դիրքորոշման համատեքստում, ըստ որի՝  պետաիշխանական լիազորություններով օժտված յուրաքանչյուր մարմին, յուրաքանչյուր պաշտոնատար անձ պետք է գործի օրենսդրությամբ սահմանված լիազորությունների շրջանակներում։ Հիշյալ սուբյեկտների հանրային–իրավական վարքագծի իրավական հիմք հանդես են գալիս ՀՀ Սահմանադրությունը, ինչպես նաև ՀՀ կողմից վավերացված միջազգային պայմանագրերը, ՀՀ օրենքները և այլ նորմատիվ իրավական ակտերը:
Միաժամանակ, ՀՀ վճռաբեկ դատարանը թիվ ՎԴ/4680/05/19 վարչական գործով  արձանագրել է, որ Սահմանադրությամբ նախատեսված մարմիններն իրավասու են ընդունելու ենթաօրենսդրական նորմատիվ իրավական ակտեր միայն ՀՀ Սահմանադրությամբ կամ օրենքով լիազորվելու դեպքում, ընդ որում, ենթաօրենսդրական նորմատիվ իրավական ակտի նախաբանում պետք է հստակորեն նշվի օրենսդրական իրավական ակտի հոդվածը կամ մասը, որը ներառում է ՀՀ Սահմանադրության 6-րդ հոդվածի 2-րդ մասով սահմանված լիազորող նորմեր: Այս պահանջը ինքնանպատակ չէ, քանի որ միայն նման պայմաններում է հնարավոր պարզել, թե արդյոք գործադիր իշխանության մարմինն օգտվել է իրեն օրենքով վերապահված լիազորությունից և գործել է օրենքով իրեն տրված լիազորությունների շրջանակում: 
Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը։
Միաժամանակ, հարկ է նշել, որ ՀՀ վարչապետի 05.10.2021 թվականի № 02/10.3/37766 հանձնարարականի համաձայն, Ազգային ժողովի 2022 թվականի գարնանային հերթական նստաշրջանի ավարտից հետո թույլատրելի չեն համարվելու (այդ թվում` մինչ այդ ընդունված), համապատասխան իրավական հիմք չունեցող իրավական ակտերում փոփոխությունների կատարումը: Վերոգրյալի համատեքստում, գտնում ենք, որ ներկայացված նախագիծը չի կարող ընդունվել, քանի դեռ օրենքով չի նախատեսվել դրա ընդունման համար հիմք հանդիսացող լիազորող նորմը:
2. Կադրերի և անձնակազմի կառավարման վարչություն
Նախագծի 1-ին կետի 2-րդ ենթակետով նախատեսվում է  Հայաստանի Հանրապետության կառավարության 2010 թվականի դեկտեմբերի 16-ի «Հայաստանի Հանրապետության նախարարությունների ենթակայությանը հանձնված` ծրագրեր իրականացնող պետական հիմնարկի տնօրենի և հիմնարկի աշխատողների թափուր պաշտոններ զբաղեցնելու համար մրցույթ անցկացնելու ու մրցութային հանձնաժողովներում հասարակական կազմակերպություններ ընդգրկելու կարգը սահմանելու մասին» N 1668-Ն որոշման՝ N 1 հավելվածի 15-րդ կետի 4-րդ ենթակետը լրացնել հետևյալ բովանդակությամբ նոր նախադասությունով․ «Ընդ որում հավակնորդին ներկայացվող մասնագիտական կրթության պահանջը ներկայացվում է համապատասխան ոլորտի լիազոր մարմնի կողմից։»:
Այս կապակցությամբ առաջարկում ենք, «ներկայացնում է» ձևակերպման փոխարեն սահմանել «առաջարկում է» եզրույթը՝ գործընթացի իրավական ճշգրտությունն ու կադրային ճիշտ քաղաքականություն ապահովելու նպատակով:
Միաժամանակ տեղեկացնում ենք, որ  նախագիծը Վարչապետի աշխատակազմ անհրաժեշտ է ներկայացնել Կառավարության 2021 թվականի փետրվարի 25-ի թիվ 252-Լ որոշմամբ հաստատված հավելվածի 20-րդ կետի 4-րդ ենթակետի պահանջներին համապատասխան:
3. Քաղաքացիական ծառայության գրասենյակ
Նախագծով առաջարկվում է Հայաստանի Հանրապետության նախարարությունների ենթակայությանը հանձնված` ծրագրեր իրականացնող պետական հիմնարկի տնօրենի ընտրության պարտադիր պայման հանդիսացող «համապատասխան բնագավառի բարձրագույն կրթություն» չափանիշը փոխարինել «բարձրագույն կրթություն» չափանիշով։
Նախագծին կից ներկայացված հիմնավորման համաձայն՝ կարգավորումը չի համապատասխանում իրավական որոշակիության սկզբունքին, պարզ չէ «համապատասխան բնագավառի բարձրագույն կրթություն» հասկացությունը մի քանի ոլորտում գործունեություն իրականացնող նախարարության դեպքում որ ոլորտի բարձրագույն կրթություն պետք է ունենա հավակնորդը։
Այս կապակցությամբ հարկ է նկատել, որ 2010 թվականի դեկտեմբերի 16-ի N 1668-Ն կառավարության որոշման 1-ին կետի 2-րդ ենթակետով սահմանված է աշխատողների թափուր պաշտոն զբաղեցնելու համար մրցույթ անցկացնելու կարգը, և հիմնարկի աշխատողի ընտրության համար ևս սահմանված է նմանատիպ՝ «համապատասխան բնագավառի բարձրագույն կրթություն» չափանիշ։
Ելնելով առաջարկվող փոփոխությունների տրամաբանությունից՝ առաջարկում ենք քննարկման առարկա դարձնել հիմնարկի աշխատողի ընտրության համար սահմանված «համապատասխան բնագավառի բարձրագույն կրթություն» չափանիշի փոփոխության հարցը։
Միաժամանակ առաջարկում ենք հայտարարված մրցութային գործընթացների  առկայության դեպքում, գործառույթների իրավական և փաստական շարունակականությունն ապահովելու նպատակով, Նախագծով նախատեսել Նախագծի գործողությունը տարածելու անցումային դրույթ՝ հաշվի առնելով «Նորմատիվ իրավական ակտերի մասին» օրենքի 28-րդ հոդվածի 4-րդ մասի իրավակարգավորման պահանջները։
	1․ Նախագիծը խմբագրվել է։
2․ Նախագիծը խմբագրվել է։

